
OORDENKING 

Ons sing in verwondering oor God se genade! 

Geskryf deur  Student Ammi Pelser, Teologiese Student  

Almanak 2019, Dagstukkies van die Gereformeerde Kerke in SA 

 

LEES:  Romeine  11:33-36—” O diepte van die Rykdom en Wysheid en Kennis van God!  Hoe 

ondeurgrondelik is sy oordele, hoe onnaspeurlik sy weë!  Wie ken die bedoeling van die Here?  

Wie gee Hom raad?  Wie bewys Hom ‘n guns, sodat Hy verplig is om iets terug te doen?  Uit 

Hom en deur Hom en tot Hom is alle dinge.  Aan Hom behoort die heerlikheid tot in ewigheid! 

Amen.” 

 

Hierdie is ‘n besonderse lied wat Paulus sing in verwondering oor God se grootheid en almag.  Hy begin 

met drie kragtige stellings, en dan volg drie retoriese vrae.  Drie plus drie.  Dit is voor die handliggend.  

Niemand ken die bedoeling van die Here nie, niemand kan Hom raad gee nie, niemand kan Hom ‘n guns 

bewys nie.  Want die God wat ons aanbid, is God!  Hy is groot en almagtig. 

Die retoriese vrae wat Paulus sing om God se grootheid en almag te beskryf, roep ons op om God se 

grootheid en almag saam met Paulus te besing.  Ná die volk van Israel gesondig het, is God regverdig in 

sy optrede.  Hy gaan sy oordeel oor hulle voltrek, maar Hy bewys ook genade.  Dit laat Paulus besef hoe 

groot God se genade is!  God bewys genade aan mense wat dit nie verdien nie.  Dit is bo ons verstand — 

sy oordele is ondeurgrondelik, geen mens kan God se weë verstaan nie.  God is onnaspeurlik, want 

niemand kan sy werk deursien en begryp nie.  Só ondeurgrondelik dat ons nie kan verstaan hoekom Hy 

ons, sondaarmense, sal vergewe nie. 

En dan styg die lied tot ‘n klimaks, ‘n hoogtepunt.  Uit Hom en deur Hom en tot Hom is alle dinge.  Aan 

Hom behoort die heerlikheid tot in ewigheid!  En ons sing saam, want so groot is ons dankbaarheid.  Ons 

sondaarmense se sonde is in Christus vergewe.  Ons leef ‘n dankbare lewe en sing met ons lewe ‘n loflied 

vol verwondering tot God. 

Kongres 2019 te weesgerus 
Soos wat die Sawanante by Weesgerus 

gearriveer het, kon ons duidelik die 

opgewondenheid aanvoel.  Dit is SAWA se 

50ste bestaansjaar en baie gaan tydens 

hierdie Kongres gebeur.  Daar was talle 

nominasies waaroor daar gestem moes 

word, gaan die Grondwet verander word, 

gaan ledegelde en aansluitingsfooie verhoog word, is van die vrae wat op almal se lippe was. 

Oosrand se verjaardag is Vrydagaand herdenk aangesien hulle die moederstreek van SAWA is 

en waar alles begin het.  Daar is op feestelike wyse Vrydagaand partytjie gehou waartydens 

almal hul braaipakkies ontvang en gebraai het.  Tafels was pragtig gedek en die “Cake Bar”, aka 

koektafel, het gekreun onder die lekkernye.  Ek dink sommige kinders het nou nog ŉ “sugar 

rash”. 

Die Kongres het stiptelik om 08:00 ŉ aanvang geneem en Nico 

Spaumer (President) het vir oulaas sy Openingsrede gelewer.  

Sake op die sakelys is vinnig en saaklik afgehandel.  Die 

langverwagte stemming het plaasgevind en soos daar gesê 

word:  “Die volk het gepraat.” 

Almal was verheug dat die Kongres vergadering so goed 

verloop het en afgehandel is.  Lede het ontspan en begin vere 

reg skud vir die dinee die aand.  Oudergewoonte het Nico en 

Sarie Spaumer almal welkom geheet en Willem Nel het ook nie 

op hom laat wag met sy tradisionele “horinkies” nie.   

Die tafels was pragtig gedek en die ete, vanaf die voorgereg tot 

die nagereg was heerlik en onverbeterlik.  Weesgerus se 

personeel het hul weereens puik van hul taak gekwyt.  Die toekennings aan lede was die 

hoogtepunt en natuurlik  kan ons nie nalaat om die SAWA Man  en Vrou van die Jaar te meld 

nie.  Tjaart Snyman en Kittie Dreyer het onderskeidelik met die louere weggestap vir 2019.   

Almal was dit eens, die Kongres was ŉ reuse sukses en die organiseerders was verlig dat alles 

goed verloop het.   

Sawanante het die Sondagoggend ŉ heerlike ontbyt genuttig na afloop van die afsluiting in die 

saal voordat almal huiswaarts gekeer het. 

Rudi Kleynhans 

Openingsrede van ons president  
Almal van ons wat vandag hier teenwoordig is, is besonder bevoorreg om Sawa se 50ste 

bestaansjaar te kan ervaar. Dit moet 'n mylpaal in ons Sawa geskiedenis wees om eendag te 

kan sê dat ek teenwoordig was en dat ek 'n lid was toe Sawa 50 jaar oud geword het. 

 

Vir my en Sarie is dit baie spesiaal om vandag die voorreg te mag hê om hierdie geleentheid te 

kan bywoon.  Ons het die voorreg gehad om vir 45 jaar Sawa te kon sien groei, hoe Sawa 

verander het  en hoe Sawa deur die jare aangepas het by 'n veranderde omgewing en 

toestande. 

 

Mnr die Voorsitter ek het in my openingsrede hierdie jaar by ons tradisionele Presidente 

saamtrek gesê dat dit nie aldag is dat 'n lid kan ervaar dat die organisasie waaraan hy behoort  

50 jaar oud word nie. Ek wil vandag hierdie stelling herhaal, veral omdat Sawa 'n 

ontspanningsorganisasie is. 

Baie van ons wat die voorreg gehad het om 'n groot gedeelte van hierdie 50 jaar te kon 

meemaak, kan met verwondering terugkyk hoe Sawa se besture en sy lede dit reg gekry het 

om hierdie mylpaal te bereik. 

 

As ek vandag moet eerlik wees het Sawa deur die jare nie wesenlik verander nie. Die Sawa 

besture het soos die tyd aangestap het wel aanpassings gemaak en sodoende ook groot 

mylpale bereik. 

Ek is dus van mening dat ons organisasie en sy besture beslis iets reg gedoen het om vandag 

hierdie 50 jaar mylpaal te kon bereik. 

 

Soos u almal seker weet, het die NUB  Sawa se strategiese beplanning oorgeneem.                                                 

Sawa se kommunikasie is bepaal as 'n strategiese mikpunt en hiermee het die NUB en streke al 

vêr gevorder. Dit is veral verblydend om te verneem van 'n groot aantal streke wat verskeie 

“whats app” groepe gestig het om kommunikasie te verbeter. Hierdie aksies het al mooi 

suksesse behaal en lede kan nou in 'n oogwink met hierdie tegnologie bereik word.  Indien daar 

streke of besture is wat nog nie hierdie tegnologie gebruik nie wil ek vandag op u 'n beroep 

doen om wel hierdie “app” so spoedig moontlik te implementeer. 

 

Mnr die Voorsitter ek besef dat hierdie kommunikasie strategie die eerste was van die NUB wat 

geïmplementeer is maar ek besef dat daar nog 'n paar strategiese  knelpunte is wat  die NUB in 

die toekoms moet hanteer. 

Ek wil vandag op die NUB lede 'n beroep doen om hierdie kwessies te prioritiseer en spoedig 

aan hierdie strategieë in belang van Sawa aandag te gee. 

 

Ek is vandag nog steeds positief oor die voortbestaan van ons geliefde organisasie. 

Ten spyte van verskeie uitdagings in die verlede het Sawa se besture (op alle vlakke) hierdie 

uitdagings hanteer en sodoende kon ons vandag hierdie groot mylpaal in Sawa se geskiedenis 

bereik. 

 

Die toekoms hou vir ons in 'n groter mate uitdagings in maar ek is seker dat Sawa dit sal oorkom. 

Hier dink ek veral aan ons land se ekonomie, hoë brandstof pryse , woonwapark tariewe wat 

feitlik daagliks styg, die woonwa vervaardigingsbedryf , die pryse van woonwaens,  asook ons 

land se paaie infrastruktuur. 

 

Mnr die Voorsitter , die NUB en streekbesture sal beslis die wysheid van Salomo nodig hê om 

hierdie uitdagings te hanteer en ek is seker dat dit soos in die verlede oorbrug sal word. Ek weet 

dat ons toegewyde Sawanante op elke vlak van bestuur het, wat met entoesiasme, ywer en 

deursettingsvermoë hierdie uitdagings sal aanpak en sal verseker dat Sawa se aktiwiteite steeds 

sal voortgaan in belang van ons lede. 

Openingsrede van ons president ...Vervolg 

Ek het in my omswerwinge ons Sawa lede ervaar dat hulle omgee vir ons organisasie, en dat 

hulle nie sal toelaat dat Sawa benadeel word deur enige aspek wat sal inmeng in Sawa se 

aktiwiteite nie. Daarom is en sal ek altyd positief oor Sawa bly. 

 

'n Aspek wat by elke bestuursvergadering in Sawa behoort bespreek te word, is die ledetal van 

Sawa en ons streke. Alhoewel ons die afgelope jaar 'n daling in ledetal gehad het is ek nie 

vreeslik bekommerd daaroor nie. Die lede wat nog steeds by Sawa is wil by ons organisasie 

wees en die besture moet net hulle belange op die hart dra en na hul behoeftes omsien. Ons 

moet egter steeds aandag gee om die kampeerder wat nie aan Sawa behoort nie by ons te 

laat inskakel. Ek is 'n Eiland swaeltjie en as ek opmerk hoe lekker hierdie groep senior burgers in 

die winter saam kuier kan ek nie anders as om op te merk dat ek dieselfde ervaar by Sawa se 

saamtrekke nie. Ek beskou Sawa as een groot familie en die hartlikheid wat ek oral in die land 

by streke ervaar laat my besef  hoekom ons vandag 50 jaar se lekker saamtrekke kan herdenk. 

 

Mnr die Voorsitter ek verlaat vandag hierdie podium met 'n gemoed wat baie swaar is. Ek het 

die pos van President nou 10 jaar volgestaan en is dit nou tyd om vir iemand anders plek te 

maak. Die 40 NUB vergaderings wat ek in hierdie amp in tien jaar ononderbroke bygewoon het 

was altyd vir my 'n aangename ondervinding. Ek moet egter erken dat dit nie so stresvol was as 

die tien jaar wat ek op die Nasionale Dagbestuur gedien het nie waarvan 6 jaar as Nasionale 

Voorsitter. Die voorreg om Sawa te kon dien op hierdie vlakke asook op verskeie streekbesture 

het van my beslis 'n beter  mens gemaak.  Ek moet erken dat dit vir my lekker was om ons 

organisasie op hierdie vlakke te kon dien. 

 

Ek dink vandag onwillekeurig terug aan 'n Saterdagmiddag in 1974 toe ek en Sarie asook 

Willem en Eryna Gerber ons eerste Sawa kenmekaar byeenkoms van streek Oos-Rand by 

Germiston meer bygewoon het.  Dit was ons eerste kennismaking met Sawa en was nooit 

onderbreek nie. Daarom is ek besonder bevoorreg dat my groot maat, wat vir ses jaar van sy 

sewentien jaar my sekretaris was, vandag ook hier in die saal teenwoordig is. Willem ek 

waardeer dat jy vandag hier saam met my is en baie dankie vir wat jy nog steeds vir Sawa 

doen. Dankie vir die Sawa geskiedenis wat jy vir ons te boek gestel het.  

Nog 'n persoon wat vandag hier teenwoordig is wat vir 'n hele paar jaar saam met my as 

skakelbeampte op Dagbestuur was is Attie van Staden. Dankie Attie dat jy vandag saam met 

my hier teenwoordig is en wat jy vir Sawa doen. 

 

Mnr die Voorsitter ek sluit af deur my dank aan u en almal hier teenwoordig, asook al die 

streekbesture in Sawa te betuig vir wat u vir my en Sarie vir so baie jare beteken het. 

Vir die hartlikheid en vriendelikheid wat ons vir 45 jaar van soveel Sawanante regoor die land 

ontvang het. Dit is herinneringe wat vir ons altyd kosbaar sal bly. 

Wat vir ons bemoedigend is, is dat ons nie Sawa verlaat nie en dat ons solank as die Liewe 

Vader ons met gesondheid seën sal kamp om die leemte wat nou gelaat word te vul, en om 

nog steeds kontak te kan hou met al ons Sawa vriende. 

Ek wil u almal en al die besture sterkte en voorspoed 

toewens met die bestuur van Sawa. Ons sal met groot 

verwagting altyd uitkyk wat met hierdie geliefde organisasie 

gebeur en hoe u  die uitdagings gaan hanteer. 

Ek wil vandag vir u almal 'n afskeidsboodskap laat met die 

volgende woorde : 

“KOESTER SAWA EN PAS DIE ORGANISASIE OP WANT SAWA IS 

'N BAIE SPESIALE ORGANISASIE”. 

Ek dank u. 
 

Nico Spaumer, President.     



6 

kongres 2019                                                                                                                                                   NASIONALE NUUSBRIEF 

TOEKENNINGS 
 

 

 

 

 

 

 

 

 

 

 

 

 

NASIONALE ERE HOëR GRAAD TOEKENNING 2019 

 

SAWA  MAN  EN  VROU   2019:   

          TJAARD SNYMAN                           KITTie DREYER 

 WILLEM NEL BEN & ANN BARNARD 

Nasionale ERE Toekennings 

 

 

 

 

Corrie & Johnette Topham  

Kobus & Annatjie Bester 

Louis van Dyk 

Wynand Theron 

Theo & Corne Roux 

LID MEESTE LEDE GEWERF:  Mike 

Olivier—Roodekruin 

Duane en Esme Coetzee 

STREEK MEESTE LEDE GEWERF:  

Theo Roux, Albatros 

STREEK BESTE % GROEI:  Hentie 

Wessels, Rietfontein 

TOEKENNINGS 

 

Nasionale Meriete Toekennings  

Marianne Erasmus Luiperds 

Danie Dennis Mooifontein 

Helen Dennis Mooifontein 

Rita Hattingh NOVS 

Nelia Snyman Oos-Kaap 

Tjaart Snyman Oos-Kaap 

Marietjie du Buisson Overvaal 

Sarel van Zyl Overvaal 

Hentie Wessels Rietfontein 

Magriet van den Berg Rietvallei 

Riëtte van Loggerenberg Strelitzia 

Riaan & Petro Steyn Suidwes-Kaap 

Willem Gerber Suikerbosrand 

Nasionale meriete 25 jaar 

Schalk & Marieta Bosman Albatros 

Dan & Amy Rossouw Helderberg 

Jerome & Anna Henning Kiepersol 

Chris & Litia Joubert Kiepersol 

Ina van den Berg Kiepersol 

Johan & Gina van Huyssteen Kiepersol 

Willem & Alet Nel Klein Karoo 

Francois & Estelle Kruger Mooifontein 

Lieb & Martie van der Walt NOVS 

Attie & Marietjie van Staden Overvaal 

Chris & Ans Aucamp Pretoria 

Shawn & Elize Carstens Rietfontein 

Corrie & Willy Smit Suid Oos 

Roderick & Lydia Smuts Suid Oos 

Jannie & Martie Viljoen Suid Oos 

TOEKENNINGS 

 

 

 

 

 

 

 

 

 

 

 

 

 

 

 

 

 

 

 

 

EERVOLLE Vermelding  

Nuusbrief vordering—Erna Venter 

(Weskus) -Ontvang deur Voorsitter 

BESTE STREEKSNUUSBRIEFBY-

DRAE: Roelf en Hetta Harmse BESTE NUUSBRIEFVORDERING: 

Marelize Gray—Noord Vrystaat 

BESTE NUUSBRIEF: Margaret Randall—

Suikerbosrand en Karin Fourie (Eervolle 

vermelding) 

PRESIDENTSDAS:  

Johan Oosthuizen 

PRESIDENTSDAS:  

Nico Spaumer 

PRESIDENTSDAS: Attie 

van Staden—Overvaal 

2de plek STREEKSBYDRAE TOT 

WEBWERF: Petrus Theron 

BESTE WEBWERF 

BYDRAE: Magda Britz 

(Ontvang deur P Viljoen) 

Nasionale Verjaardag Vieringe 11-13 oktobER 

MALONJENI 

Dit is met dankbaarheid in my hart dat ek kan 

se dat ek deel was van SAWA se 50ste 

verjaarsdag vieringe.  Dit is voorwaar ŉ 

mylpaal in ons organisasie se bestaan, en om 

dit saam met kampvriende te vier, is ŉ 

hoogtepunt wat ons nog vir ons kleinkinders en 

agter kleinkinders eendag sal kan vertel.  Dit 

was ook ŉ geleentheid om nog herinneringe te 

bou, en te versamel. 

Die partytjie atmosfeer was die heel naweek in 

die lug en met musiek wat deur die naweek in die 

agtergrond gespeel het, kon dit ook nie anders wees 

nie. 

Daar is tussen knetterende kampvure en vriende 

gekuier, heerlike kos is voorgesit en die kinders het in 

die koue water swembad baljaar. 

Alle voorbereidings is met sorg en detail van vroeg 

middag af gedoen, elkeen wat kon hand bysit het 

gehelp en vinnig is die saal verander in ŉ feestelike 

toneel.  Saterdagaand se 

groot feesvieringe was 

gevier in ŉ pragtige 

versierder saal, met kleurvol gedekte tafels, en ballonne wat net kon beteken – 

hier gaan partytjie gehou word. 

Ons het heerlik deelgeneem aan al die danse en al ons streke het die aand ŉ 

onvergeetlike gebeurtenis gemaak.  Foto’s is geneem en almal het heerlik 

gekuier. 

Die naweek is op ŉ toepaslike wyse deur ŉ erediens afgesluit, met ŉ tema van 

“Dankbaarheid”. 

Dankie aan ons Hemelse Vader dat 

ons organisasie al vir 50 jaar 

bestaan, ons glo dat die volgende 

50 jaar 

ook ŉ 

toonbeeld van al ons lede se dankbaarheid sal wees. 

 

Groete 

Gebiedsvoorsitter – Vaaldriehoek 

Reney Connoway. 

Nasionale Verjaardag Vieringe 11-13 oktobER 

LAKE PLEASANT  

 

SAWA Klein Karoo 

het die naweek van 

11 tot 13 Oktober 

2019 by Lake 

Pleasant naby 

Sedgefield gekamp 

met 15 karavane. 

Saterdag het daar 'n 

feestelike atmosfeer 

geheers onder ons 

kampers. Die middag 

is daar hoefies 

gespeel en daarna is 

voorbereidings getref 

om die inskakeling op 

‘n groot skerm moontlik te maak. Almal wat iets daarvan weet was betrokke en ‘n groot gazebo is 

opgeslaan vir ingeval die reën ons onderbreek. Elke 

Klein Karoo lid het uitgesien na die aand se verrigtinge.  

Vroeg middag is die vure aangesteek en alhoewel die 

ander streke 'n meer formele funksie gehou het, het 

ons soos kampers dit gedoen en om die braaivleisvure 

gekuier in afwagting van die verrigtinge wat later sou 

begin. Teen 20h00 is daar oorgeskakel na die 

verskillende bymekaarkomplekke en het ons gekyk en 

geluister na elke streek se verjaarsdagwense en saam 

met die ander streke ‘n heildronk op SAWA gedrink. 

Die res van die aand is daar soos gewoonlik heerlik 

saam gebraai, gekuier, gesels en gelag.  

Dankie aan Hoofkantoor vir die bydrae wat aan ons 

geskenk is waarmee heerlike vleispakkies aangekoop 

is wat elke kamper ontvang het. Dit word opreg 

waardeer en is terdeë geniet. Weereens het SAWA 

verseker dat ons die naweek in die natuur tussen 

vriende kon spandeer en ‘n groot makietie kon hou.  

Johan Roux  

Voorsitter Klein Karoo  

 Nasionale Verjaardag Vieringe 11-13 oktober 

van stadensriviermond  

Ek dink ons kan terug kyk na een van ons lekkerste 

kampe seker die jaar, lekker kamp en lekker fees vier.  

Sommige van ons lede het besluit dat hulle sommer al 

van Donderdag uit gaan Van Stadensriviermond toe 

om dit sommer ‘n lekker lang naweek te maak.  

Die res van ons het Vrydag deur die dag aangesluit, 

en was dit nie vir ons lekker om 16 waens bymekaar te 

hê nie, die meeste in ‘n baie lang tyd.  

Vrydagaand het ons van die heerlikste weer gebruik 

gemaak en almal lekker saam gekuier en gebraai met ons gebruiklike slaaitafel.  

Saterdagoggend het al ons lede hard saam gewerk en het ons ‘n marktafel gehou om ons fondse aan 

te vul. Daar was lekker worsrolle, ietsie soets wat die lede gebak asook ‘n tombola tafel. Ons is baie  

Dankbaar dat ons ‘n stewige bedrag v R3800 ingesamel het. Baie 

dankie aan die Oos Kaap lede wat ons ondersteun het.  

Die Saterdag middag is daar lekker saam gekuier terwyl ons ‘n 

lekker groot beesstert pot gemaak het, na boekevat het ons almal 

lekker saam geëet. Daarna is ons almal saam na die Saal waar ons 

saam Oos Kaap  

Na die Skype uitsending gaan kyk het en tot laat gekuier het.  

Sondagoggend het ons saam Oos Kaap die erediens bygewoon 

en daarna het almal lekker saam tee en verversings geniet. Ons 

het ook by die geleentheid ons nuwe lede, Corne en Ilse Meiring 

met hulle kinders ingelyf.  

Baie welkom aan hulle, mag julle nog baie jare saam ons kamp.  

‘n baie welkome reëntjie het uitgesak en ons het so stadigaan 

begin oppak en terugkeer na ‘n baie lekker naweek.  

Mag SAWA nog vir baie meer as 50jaar bestaan en ons sê dankie 

vir die heerlike kuier saam goeie vriende.  

Vriendelike groete  

Werner Lerm—Streek Strelitzia 

Nasionale Verjaardag Vieringe 11-13 oktober 

WEESGERUS  

En so breek die langverwagte 50ste verjaardagvieringe aan. ŉ Naweek vol vriendelike gesigte, 

gelag en partytjie.   

Almal was verheug om mekaar te sien aangesien sommige van ons mekaar te lank gelede 

gesien het.  Vrydagaand is op tradisionele wyse begin met boekevat waarna die braaivleisvure 

hoog gebrand het en vriende tot laataand gekuier het.   

Saterdagoggend het almal maar bietjie later as normaalweg gelê en is die pensionarisse 

getrakteer deur Jurie en Kittie met koek en tee.  Sommige pensionarisse was ook duidelik 

jonger as die normale pensionaris maar almal het weereens heerlik saamgekuier.  Die oord se 

bestuur was intussen in rep en roer om alles gereed te kry vir die Saterdagaand se 

feestelikhede.  Die saal is in gereedheid gebring, tafels is gedek, en alles wat daarmee 

saamgaan.   

Die toerusting is opgestel en finale toetse is gedoen om Saterdagaand te Skype tussen die 

verskillende oorde.  Maar O weë, die noodlot (Mnr. Murphy) het die finale sê gehad en het alles 

ongelukkig nie verloop soos beplan nie.  Maar hierdie bietjie teëspoed het ons nie van stryk 

gebring nie en daar is tot laataand partytjie gehou.  Daar is gedans, geëet en net lekker gekuier.   

Sondagoggend is op tradisionele manier afgesluit waarna almal maar baie traag huiswaarts 

gekeer het. 

Baie groete 

Rudi Kleynhans, Nasionale Skakelbeampte 

RIETVALLEI AJV 2018: DIE HART VAN OMGEE 

 Tydens ons onlangse Algemene Jaar Vergadering (AJV) was die tema baie 

gepas tot Rietvallei se “omgee”. Daarom was daar dus ook versoek dat lede ‘n 

handdoek saambring as toegangsfooi tot die AJV, en so is daar 20 handdoeke 

ingesamel.  

Pieter en Elmarie le Roux het na verloop van die AJV 30 handdoeke gaan 

aflewer by die President Kruger kinderhuis nadat ‘n verdere skenking van 10 

handdoeke ontvang is vanaf ‘n plaaslike Kerk se selgroep.  

Baie dankie aan almal wat hierdie geleentheid moontlik gemaak het.  

Groete  Tjaart 

Nasionale Verjaardag Vieringe 11-13 oktober 

WEESGERUS  

Teen 18:30 Vrydagaand met boekevat is al die 

lede wat bespreek het behalwe een op hulle 

plek en opgeslaan. Pieter en Johanna van 

Biljon neem die boekevat waar. Willie 

Bronkhorst verwelkom almal en heet ook die 

Presidentspaar, Jurie & Kittie Dreyer, die 

Nasionale Penningmeesters paar, Chris & Litia 

Joubert asook die Nasionale Skakelbeampte 

paar Rudi & Ilze Kleynhans welkom. 

 

Elkeen gaan sy gang – party braai, ander gaan eet by die restaurant en so gaan dit tot die kamp rustig raak en 

almal gaan inkruip. 

 

Saterdagoggend speel die tarentale wekker en teen 06:30 is die meeste ouens wakker en besig met lekker 

koppie koffie en beskuit. Pieter & Johanna Van Biljon en Jurie & Kittie begin met voorbereiding om die senior 

burgers te onthaal met ietsie te drinke en ete. Teen 11:00 heet Jurie Dreyer almal wat kom aansluit het welkom 

en die seniors kuier ’n hond uit die bos uit, soos net SAWA se seniors kan kuier. 

 

Intussen is Rudi & Ilze Kleynhans en Willie Bronkhorst besig om voor te berei vir die aand se Skype uitsending 

tussen Weesgerus, Malonjeni naby Vereeniging, Ou Skip in die Kaap, Lake Pleasant by Sedgefield en Van 

Stadens naby Port Elizabeth. Die hoeveelheid woonwaens per oord vir die naweek se saamtrekke is soos volg: 

Ou Skip 100, Van Stadens 53; Lake Pleasant 15; Malonjeni 70; en Weesgerus 55.  Totaal is 293 woonwaens! 

 

Hierdie is ’n eerste om soveel woonwaens op dieselfde naweek bymekaar te hê en hopelik kan ons hierop 

verbeter volgende jaar. 

 

Weesgerus se statistiek lyk soos volg: 

 

7 Streke uit 4 Gebiede wat die saamtrek bywoon. 

 

 

Streek # Woonwaens Gebied 

Roodekruin 6 Goue Weste 

Bosveld 13 Jakaranda 

Kiepersol 19 Jakaranda 

Pretoria 4 Jakaranda 

Wapadrand 2 Jakaranda 

Olifantsrivier 8 Oos-Transvaal 

Mooifontein 1 Oosrandia 

Oos-Rand 2 Oosrandia 

Totaal 55  



15 

kongres 2019                                                                                                                                                   NASIONALE NUUSBRIEF 

Nasionale Verjaardag Vieringe 11-13 oktober 

WEESGERUS ......Vervolg 

Om 18:30 begin die mense inkom in die saal wat pragtig 

voorberei is deur mense van die oord en Pieter en 

Johanna van Biljon. Jurie Dreyer begin die aand se 

verrigtinge met boekevat waarna ons aansit vir ’n heerlike 

ete wat deur die oord vir ons voorberei is. Ons kuier 

gesellig saam tot 20:00 toe Jurie Dreyer die heildronk 

instel wat op Skype by die ander oorde gesien kan word. 

Toe volg elk van die ander oorde met ’n boodskap van 

gelukwense wat deur almal by die verskillende 

saamtrekke gehoor en gesien kan word.  

 

Ons word bederf met heerlike roomys en sjokolade sous vir nagereg en toe begin die 

partytjie. Die Musiek word verskaf deur Jonathan van der Walt en Jurie Dreyer nooi 

die weduvroue om die dansbaan saam met hom en Kittie te open. 

 

Daar word gekuier en gedans soos net ons Sawanante 

kan tot laatnag toe. 

 

Die naweek word Sondagoggend afgesluit met die 

erediens wat deur ds. Henk Potgieter gelei word waarna 

Willie Bronkhorst die afsluiting waarneem. Terwyl meeste 

van die lede oppak om huis toe te gaan is daar ’n paar 

bittereinders wat die dag lekker kuier en eers 

Maandagoggend huis toe gaan. 

 

’n Wonderlike ervaring en lekker naweek is verby. Kom 2020 Nasionaal, ons sien uit 

om weer so saam te kamp. 

 

Willie Bronkhorst, Nasionale Sekretaris 

Nasionale Verjaardag Vieringe 11-13 oktober 

Ou skip te melkbosstrand 

In Gebied Goeie Hoop is daar lank voor die verjaardag aan die werk gespring 

om alles in plek te kry vir die groot naweek. Dit moet ‘n kuier naweek wees 

en die koste vir die naweek moet ook so min as moontlik wees. Vir ons 

Kapenaars is dit nie moeilik nie want hier is so baie lede met baie talente. 

Van kos maak, ons klank manne, kreatiewe denke met die opmaak van hul 

tafels, glase geskenk vir elke woonwa ens.  

Ons tema vir die naweek was TOEKA TOT NOU. Elke streek het ‘n tyd gleuf 

gekry om in te kleur  

Streke: Suidwes-Kaap 60’s; Noord Boland 70’s; Helderberg 80’s; Albatros 

90’s; Satelliet Weskus 2000.  

Albatros het onder leiding van Theo Roux hand op-

gesteek vir Saterdagaand se ete.  

SWK het 16 brode gebak tydens die kamp.  

Riana Potgieter het gesorg vir die lekkerste malva poeding  

Die klank vir die naweek asook die skype gedeelte het Den-

nis Mitchell, Ian Heyns en Niël Goslett vir ons behartig.  

Foto’s hoekie/ Opgestel deur; Petrus Theron  

 

Ons het geweet 

hierdie gaan ‘n 

groot kamp wees 

en tydens ons 

vergaderings by 

Johan en Ohna Oosthuizen se huis is al die reëlings goed deur 

getrap. Die oud SAWA lede is ook genooi na die verjaardagkamp 

en funksie toe.  

Dankie, vir die span wat gehelp het. Die kos 

span kort nog. Theo vir julle daar in die 

kombuis, baie dankie! 

Boodskappe vanaf Streeks Voorsitters Gebied Goeie Hoop 

Ek wil namens Albatros 

dankie se dat ons deel 

van so ŉ organisasie kan 

wees, As SAWA lid het ek 

nou al baie kampe en 

funksies bygewoon, maar 

hierdie was een vir die 

boeke!!! 

Die samesyn tussen die 

Streke was verstommend! Almal het as SAWA lede saamgekamp en saam gekuier. Almal het ingespring 

met werkies wat gedoen moes word en my mond het by tye oop gehang. 

Ek wil ŉ spesiale dank reg aan Esme wat haar reëlings span bymekaar gemaak het en Johan wat aan 

hoof hiervan was, julle het julle uitstekend van julle taak gekwyt! 

Aan die tegniese span, Niel en almal wat die Skype moontlik gemaak het dit was hoendervleis lekker 

gewees om al die ander Gebiede te kon sien. 

Well done SAWA op nog 50 jaar. 

Theo Roux, Voorsitter Albatros 
Alhoewel ons maar min was, was daar nie 'n tekort aan geesdrif nie en het ons lekker saamgekuier.  Baie 

dankie aan die Reëlingskomitee vir al hul harde werk om van die naweek 'n sukses te maak.  Die 

drinkglase wat spesiaal gegraveer is vir die 50jr feesviering was ook 'n bonus op die 

naweek.  Saterdagaand se ete en nagereg was baie lekker en ek glo almal het dit baie 

geniet.  Sondagoggend is afgesluit met 'n erediens en daarna het almal weer lekker saam tee gedrink en 

verversings geniet.  Nogmaals dankie vir almal se insette en bydrae. 

Bennie van Niekerk, SAWA Helderberg.  

Vroeg Vrydagoggend 11 Oktober 2019 ry die eerste Noord-Bolander die oord in en parkeer sy wa sommer 

op die eerste staanplek.  Daarna volg die res van die geselskap en teen 16:00 is almal agtermekaar en 

opgeslaan.  Ons Sekretaresse bly in 'n huisie na haar rug operasie.  Ons is altesaam 4 woonwaens, een tent 

en Magda in 'n huisie. 

Vroeg Vrydagaand word die vure aangesteek.  Van die manne loop deur die oord en ontmoet ou 

vriende en kennisse van ander streke, oral word gesels en opgevang. 

Saterdagmiddag word die tafels opgemaak en versier.  Ons begin stiptelik met die verrigtinge met 'n 

gepaste skriflesing en gebed.  Soos dit toe nou is, kom Noord-Boland daar aan in hul 70's drag van die 

tyd.  Die dames getooi in hul kleurvolle drag en kopdoeke net soos dit die blommekinders 

betaam.  Wouter kom ingewals, gelukkig sonder 'n rook dingetjie, maar met 'n Ford blikkitaar, gelukkig lek 

geen olie op die vloer nie en sing toe vir Hannes wat pas uit Mexiko gearriveer het.  Net toe hulle wil sit kom 

oud President PW Botha ook daar aan met pyp in die hand net om toe te sien dat die Volk van Streek 

Noord-Boland nie hand uitruk nie.  Toe begin die aand in alle erns. 

Namens die Bestuur en Lede van Streek Noord-Boland ons hartlike dank aan die reëlingskomitee van die 

naweek en veral die Gebied Goeie Hoop - Esme, veral vir 'n heerlike en geslaagde naweek.  Ons hoop 

om almal weer gou te sien. 

Marius van der Mescht, Noord-Boland 
Met groot verwagtinge gaan ons Ou Skip toe, dis mos immers 'n verjaarsdag partytjie wat ons gaan 

bywoon. Ons slaan ons tente op en gesels met almal wat net vinnig wil kom hallo se. Ou vriende, nuwe 

vriende almal is in 'n fees stemming. Vrydagaand se bymekaar koms verbaas my om te sien hoeveel 

mense daar werklik is. Saterdag trek ons almal volgens ons tema aan. Ons dek ons tafels mooi vir die 

vieringe. Dit is so verblydend om te sien dat almal in 'n partytjie gees is. SAWA is immers 50,  dis genoeg 

rede om partytjie te hou. Dit was 'n groot sukses, elke streek in Goeie Hoop het hul kant gebring. Ek is trots 

om te sê ek is 'n lid van SAWA.  

Erna Venter, Weskus 

Verslag van die nuut verkose President en uittredende 

Nasionale Voorsitter  

Die jaar 2019 nader sy einde en voor ons weet is ons in 2020.  Hierdie jaar is gekenmerk as ŉ feesjaar om 

SAWA se 50ste bestaansjaar te vier. 

Gedurende die jaar onder oorsig, is die grondwetlike verpligtinge nagekom.  Die vier NUB vergaderings is 

deurgaans gekenmerk deur goeie verhoudings en alle sakelyste, notules en verslae is behoorlik opgestel 

en betyds versprei. 

Dagbestuur vergaderings is ook gehou soos die grondwet bepaal, en is deurgaans voltallig bygewoon.  

Die kantoor administrasie funksioneer goed onder beheer van Juliana, sedert 2006. 

SAWA se ledetal bestaan uit verskeie ouderdoms groepe, soos jeug en seniorburgers.  Die meeste 

streekbesture tree akkommoderend op teenoor die behoeftes van hierdie groepe. Alhoewel die ledetal 

weer gedurende hierdie jaar afgeneem het, is daar aanduidings dat dit stabiliseer.  Ons sien met 

verwagting uit na die stigting van die satelliet streke, Wes-Kaap en Oos-Londen. 

Die finansiële verslae soos vervat in die kongresdokument, weerspieël die huidige stand van SAWA se 

kontant posisie asook die transaksies van die afgelope jaar.  Dank aan ons uittredende penningmeester, 

Wynand Theron en Juliana vir hulle beheer en kontrole oor hierdie belangrike saak. 

Wanneer U hierdie uitgawe van die Sawanant lees, is die vyf Nasionale saamtrekke reeds afgehandel.  

Vergun my die geleentheid om almal wat bereid was om te help met die reëlings te bedank vir hulle werk. 

Dankie aan die lede wat hierdie saamtrekke bygewoon en geniet het.  Ek vertrou dat SAWA se 50ste 

verjaardag U lank sal bybly. 

Gedurende die afgelope tien jaar was ons bevoorreg om ŉ besondere Presidentspaar as leiers te  kon 

beleef.  Ek wil namens elke lid van SAWA vir Nico en Sarie Spaumer bedank vir hulle lojaliteit en 

toegewydheid aan SAWA en sy lede.  Ons weet julle gaan nog betrokke bly, maar gun julle die rus van 

amptelike verpligtinge.  Geniet elke saamtrek met die vriende wat deur die jare deel was van julle SAWA 

lewe. 

Verder wil  ek ook graag alle  lede bedank wat die afgelope jaar op streek, gebied en nasionale vlak 

gedien het.  Dankie vir die bydrae wat elkeen gemaak het, en die verskil wat U in die lewe van ander 

Sawanante kon maak. 

Ek wil afsluit deur  elke leerder en student sterkte toe 

te wens  vir die eksamens en ek weet dat hierdie 

werk met goeie resultate beloon sal word.   Aan 

almal wat ŉ welverdiende ruskans neem wil ek sê, 

ry veilig, geniet dit en kom veilig terug. 

Mag U almal ŉ Geseënde Feesgety beleef, en ŉ 

voorspoedige 2020. 

 

SAWA Groete 

Jurie en Kittie Dreyer, Presidentspaar 

BOODSKAP VAN DIE  nuut verkose NASIONALE VOORSITTER 

Wat ŉ aangename Kongres was dit gewees. Eerstens moet ek dankie sê vir die vertroue wat julle as lede in my 

stel met my verkiesing as Nasionale Voorsitter. Ek het die afgelope jare by die “Meesters” geleer en sal die 

organisasie na die beste van my vermoë dien. Maar onthou asb, dit vat nie net een perd om die wa te trek nie. 

Daar is ŉ bekwame span wat saam trek. Die lede wat die geleentheid gehad het om die Kongres te kon 

bywoon was baie bevoorreg om die 50ste bestaansjaar van SAWA op so ŉ wyse te kon meemaak. ŉ Hele paar 

nuwe gesigte met die Kongres wat SAWA op ŉ ander vlak kon ervaar. Alles het mooi vlot verloop met net ŉ 

paar hakplekkies so hier en daar. Niks om oor opgewonde te raak nie. Die Kampkommandante vir die naweek, 

streek Oos Rand, wat ook hul 50ste verjaarsdag gevier het, het hul baie goed van hul taak gekwyt. Lekker 

gekuier die Vrydag aand. 

Die res van die naweek was redelik besig met die vergadering en voorbereidings vir die Saterdagaand funksie. 

Dit was regtig ŉ baie spoggerige geleentheid. Baie geluk aan ŉ ieder en elk wat een of ander trofee of 

sertifikaat gekry het. Harde werk gaan nie ongesiens verby nie. Ek wil nie graag iemand spesifiek uitsonder nie, 

maar Pieter en Johanna van Biljon het reeds vanaf Woensdag geswoeg en gesweet om alles mooi in plek te 

kry. Die ander Oos-Randers kon net inval en help. Ben en Ann Barnard van streek Strelitzia het ook in die strik 

getrap en hulle harte uitgewerk. 

Die werksaamhede van SAWA vlot goed. Strategiese beplanning is in plek om die beeld van SAWA te 

bevorder. Sodoende kan ledewerwing ŉ hupstoot kry. Daar is ŉ paar grondwetwysigings waaraan gewerk gaan 

word om die organisasie nog vlotter te laat werk. Van die streke woeker en het ŉ paar nuwe aansluitings gekry. 

Streek Rietfontein het die trofee vir  “Meeste Lede Gewerf”  ontvang. Daar word ook hard gewerk aan ŉ nuwe 

satelliet in die Oos Londen omgewing, dan praat ons nie eers van satelliet Weskus wat met ŉ vaart 

weggespring het nie. Dankie ouens vir die harde werk. 

Ons is tans besig om reëlings te tref vir die Nasionale saamtrekke. Alhoewel ons tydens die Kongres die SAWA 

verjaarsdag gevier het, is die eintlike verjaarsdag tydens die Nasionale saamtrek in Oktober.  Frik van Greunen 

van Klipdraai woonwapark het weer ŉ bees en vark geskenk om uit te loot. Ons wil hoofsaaklik die gelde 

gebruik om ŉ lekker opskop te hou tydens die Nasionale saamtrekke. 

Alle dank en eer aan ons Hemelse Vader wat dit nog moontlik maak sodat ons die natuur  kan geniet. Daarom 

is dit so belangrik om altyd mededeelsaam en toegeeflik te wees teenoor ons mede kampeerders. 

 

André en Juliana Knoetze 

Nasionale Voorsitterspaar  

Van ons ouer lede onthou SAWA oor die jare 

SAWA vier vanjaar sy 50ste bestaansjaar. Vir meeste van ons beteken dit dat dit vér in die verlede gebeur het. 

Ons wonder soms oor hoe daardie kampdae was en hoe die ervarings was van 50 jaar gelede. 

Tydens ŉ saamtrek van Streek Suidwes-Kaap in September 2019 by Oostewal in Langebaan het ek ŉ kans 

gehad om met drie van die ouer lede te kan gesels wat hul onthou van die begin jare met ons gedeel het. 

Oom Alec en Tannie Joan Foster – lid nommer 

186 - het op 4 September 1971 by SAWA 

aangesluit by Streek Oosrand. Hulle is al 48 

jaar lank lid van SAWA! Oom Alec is nou 86 

jaar oud en tannie Joan 81, sleep nog self en 

kamp so gereeld moontlik. Dit beteken die 

oom was 38 jaar oud toe hulle aangesluit het. 

Baie van sy insette moet dan ook met daardie 

verwysing gesien word. Oom Alec vertel dat 

hulle eers na 12:00 op ŉ Saterdag kon gaan kamp a.g.v. die werkverpligtinge van meeste van die mense. Die 

werksure was ŉ 44-uur werkweek met nog 4 ure op ŉ Saterdag. Dit het beteken dat ‘n Streek kamp slegs een 

aand lank was. Teen Sondag-middag is daar weer opgepak en die pad huis-toe aangepak. Hulle het ook ŉ 

punt gemaak daarvan om mense van die dorp waar daar gekamp was, saam te nooi na die kamp. So verwys 

hy na die verkeershoof van Edenvale wat saamgenooi is na een van hul kampe. Die persoon het dan vir hulle 

uitgewys watter veranderinge nodig is om ten volle padwaardig te wees vir motor- en sleepvoertuig. Oom 

Alec onthou ook die mense met hul sleepvoertuie van daardie tyd – Martiens Becker met die Dodge Monaco, 

George Ballot se Chevrolet El Camino en Oom Jan van Niekerk met sy groot V8 bakkie.  

Die onthou is nog uitstekend as hy en die tannie gesels oor die verskeie toere wat hulle op hul eie en ook 

saam met SAWA deur die land meegemaak het. Hy gesels ook van die toere saam met Oosrand. “Ooo jissie, 

dit was lekker gewees...” Oom Alec en tannie Joan sê hulle geniet nog die saamtrekke en die interaksie met 

die mede-Sawanante vreeslik baie. 

Oom Dave en Tannie Koekie Griessel is stigterslede van Streek Oos-Kaap. Oom Dave vertel sy aansluitings- 

en ledegeld was R5.00 in 1975 toe hulle genooi is om aan 

te sluit. Hy onthou die mede- stigters van Streek Oos-

Kaap baie goed. Die eerste bestuur was Sarel Bam, Willie 

Kruger, Frikkie Pretorius, Ds Basie Gerber, Ken Serfontein 

en oom Dave self. Oom Dave sê hy is die enigste van 

daardie groep wat nog aktief betrokke is by SAWA en nog 

gereeld kamp. Tannie Koekie onthou dat oom Dave na ŉ 

paar maande by Sarel Bam oorgeneem het as voorsitter 

waarna hy ongeveer 5 jaar lank voorsitter van Streek Oos-

Kaap was. 

Sedert 1994 kamp Oom Dave en Tannie Koekie saam met 

Streek Suidwes-Kaap en hy onthou Dirk Olivier toe as die streeks-voorsitter. 

Oom Dave word binnekort 79 en tannie Koekie word ook binnekort 74. Die tannie wil egter niks weet van 

oud wees nie en beskou haarself nog as jonk, al moes sy al voor die ouderdom van 50-jaar as Loerie (Streek 

Suidwes-Kaap se definisie van senior burgers) aansluit en oorvat. Oom Dave se aansluitings-ouderdom was 

35-jaar. 

Oom Alec & Tannie Joan Foster 

Oom Dave en Tannie Koekie Griessel 

Van ons ouer lede onthou SAWA oor die jare....Vervolg 

Sedert 1983 is oom Dave gereeld betrokke as toer-organiseerder en toer-leier. Met sy eerste toer het hy Streek 

Oos-Kaap na die SAWA Kongres in die Kaap gebring. Hulle het by ŉ toergroep uit Transvaal aangesluit en was 

23 woonwaens wat afgetoer het tot in die Kaap. Toere wat vir hulle uitstaan is die 2010 toer na die Oos-Kaap 

waar hy ŉ groep Loeries van Streek Suidwes-Kaap na Addo geneem het. In 2011 was hulle 5 woonwaens wat by 

die groot wildtuintoer aangesluit het. Sy laaste toer wat hy gereël het, was in 2017 toe hy die SANParke toer 

gelei het vir 11 woonwaens. “Dit was baie lekker...” 

Tannie Koekie sê” “SAWA is net een groot fees vir ons. SAWA is vir ons soos ŉ familie, behalwe my eie familie is 

SAWA my grootste familie en hulle is vir ons kosbaar. Ons het al die stigters van SAWA geken en baie by hulle 

geleer. Ek onthou die Pienaars en tannie Lettie Leach, die Fosters, die Eksteens – almal daai. Lekker spitbraai en 

potjiekos saam met hulle meegemaak by die Presidente”. ... “Ons het eintlik ŉ baie wonderlike tyd gehad saam 

met SAWA.” 

Oom Frans en Tannie Bettie Reinke is al sedert 1993 

lede van SAWA – aangesluit by Streek Suidwes-Kaap 

tydens ŉ kamp by Sea Breeze in Gordons Baai. “Ons is 

beide 87 jaar oud en is sopas 64 jaar lank getroud. 

Oom Frans vertel hy het in Philippi grootgeword en 

dat die woongebiede wat nou as Khayelitsha en 

Mitchells Plain bekend staan, sy oupa se plaas was. 

Hy sê hulle was nog altyd net lid van Streek Suidwes-

Kaap. “Ons kamp nog lekker.” Die oom vertel dat 

hulle vroeër vanjaar by Ou Skip woonwapark lekker 

langs ŉ  SAWA toergroep uit die Noorde gestaan en ook gekuier het. “Vriendelike klomp mense.” 

Net vir die 2019 kalender jaar het oom Frans en tannie Bettie al 6 kampe gedoen saam met die streek en hul 

vriende. Tannie Bettie is die hoof verkeersbeampte en sê dat oom Frans nog mooi bestuur, maar die vêr kampe, 

veral die wat oor ŉ pas moet ry nie meer so maklik is vir hulle nie. “Ek moet sê Frans ry nog mooi. Ek hou hom 

dop soos ŉ valk.”  

Die toere was vir hulle ook baie lekker. ŉ Toer wat vir hulle uitstaan is die Oos-Kaap toer na Addo saam met 

oom Dave en tannie Koekie Griessel in 2010. “O, dit was die beste toer. Daar was ander ook gewees, maar die 

Addo toer was uitsonderlik. Ek sal dit nooit vergeet nie. As toerleiers was hulle regtig goed vir ons gewees.” 

Oom Frans sê ook: “... maar SAWA se mense is goeie mense. Ek het nog nooit ŉ lelike vriend ontmoet nie.” Hy 

onthou ook die Namibië toer en die vriendskappe wat daar gesmee is. 

Tannie Bettie geniet ook die kampe saam met SAWA, veral die samesyn met vriende. “Dan voel ons nie so 

alleen nie. Almal groet en almal praat, dan voel ŉ mens lekker – dis jou huis. Veral om so lekker saam met 

jonger mense te kamp.”  

Baie dankie aan die drie pare wat hulle ervaring en herinneringe met ons gedeel het. Dit is vir ons ŉ voorreg om 

die geskiedenis nog so deur ervaring te kan hoor.  

Saamgestel deur Niël Goslett. 

Foto’s deur Petrus Theron. 
Klankgrepe van die gesprekke is beskikbaar op SAWA se FaceBook blad asook die SAWA Webblad van Streek 

Suidwes-Kaap  

Oom Frans en Tannie Bettie Reinke 

HIERDIE IS MY SAWA 

 Storie deur Neville Alston & Geskryf deur Niël Goslett 
Ek is nou al ŉ geruime tyd afgetree. Ons kamp ook meer gereeld saam met SAWA. So met die tyd wat 

ons op hande het, is daar lank beplan aan ŉ besoek aan die Kruger Wildtuin. Vir ons Kapenaars is dit 

maar altyd iets wat op ons wenslys bly, ongeag hoeveel keer jy al daar was in die verlede. Deesdae is dit 

net minder bekostigbaar met die hoë brandstof pryse en die tolgelde, veral in die Noorde. 

Op 22 Augustus haak ek en Anneline toe die Sprite Safari woonwa – die een met die deur aan die 

verkeerde kant – aan die Hyundai Tuscon vir die lang beplande kuier. Alles voorspoedig en lekker met 

die rit.  

Saterdag-middag 24 Augustus net voor 12 die middag – op die N1 naby Ventersburg sny die Tuscon se 

enjin net uit. Deur my versekering kom haal Eagle Towing van Welkom ons. Met die Tuscon op die 

insleeptrok se rug en die woonwa aangehaak ry ek en Anneline saam met die vriendelike eienaar die 

35km na Welkom. Sy seun help ons om ŉ gastehuis asook ŉ huurmotor te kry vir die tyd wat ons daar 

moes spandeer. Dit is reeds Dinsdag oggend toe ons met ŉ nuwe alternator uit Welkom weg is. 

Ons kuier verder – 3 dae by Klein Kariba, 3 dae by die Eiland voor ons deur die Phalaborwa hek die 

Kruger Nasionale Park binne ry. Ons ry kuier-kuier van kamp tot kamp. Net meer as twee weke later is ons 

by Onder Sabie. Sonder enige waarskuwing sluk-sluk die Tuscon weer. Ons word ingesleep na Nelspruit. 

Weer ry ek en Anneline voor in die insleeptrok. Vanaf Vrydag 13 September tot Dinsdag 17 September ry 

ons met ŉ ou gehuurde bakkie – die enigste voertuig beskikbaar met ŉ sleepstang, maar sonder 

kragprop – in die wildtuin rond terwyl die Tuscon se binnegoed nagegaan word. Die 18de kry ons weer 

die Tuscon terug. Ons gaan haal die woonwa in die wildtuin en vat die lang pad terug Kaap toe. Vir die 

volgende 1200km – geen probleme – die Tuscon loop seepglad. Ons stop soos beplan by Gariepdam 

om daar te oornag.  

Sondag-oggend 22 September toe ons daar wil vertrek gee die Tuscon weer ŉ ruk en vrek net daar. 

Anneline was nie lus vir nog ŉ rit saam met ŉ insleepvoertuig nie. Sy het nou reeds twee sulke ervarings 

agter die rug met die opry-slag. Genoeg is genoeg! 

My enigste uitkoms is familie en vriende. Ek bel my dogter en skoonseun – Gail en Jaco Cronjé. Hulle sou 

ons kan kom haal, maar hoe gemaak met die motor en die woonwa? Dit is waar my SAWA vriende 

inkom. 

Onthou nou – dit is die Sondag-oggend van die September langnaweek – en ek bel vir Koos Oosthuizen 

– hy sit nog in die kerk – in Bellville. Net na kerk bel hy my terug. Ek verduidelik my situasie aan hom.  

Vir die wat hom nie ken nie – Koos is nie ŉ man van baie woorde nie – ŉ buitelug man, gewoonlik 

kortbroek en kaalvoet.  

Ek weet steeds nie hoe hy als gereël gekry het nie, maar teen 1-uur die middag is hy en sy vrou Hendrina 

met my Camry en ŉ sleepwa oppad na ons toe. Net na 9-uur die aand en 800km verder trek ons helde 

met twee motors en ŉ sleepwa by ons in. In die tyd wat ons gesels het na kerk tot 1-uur wat hy vertrek 

het, hy na my huis gery, my motorsleutels by my buurman gekry, die motorhuis se slot oopgeknip om die 

Camry te kry, ŉ nuwe slot opgesit, ŉ sleepwa gereël en sy vrou oortuig om saam te ry. Koos pak gelukkig 

lig, so sonder skoene. 

Ek het gereël dat hulle in ŉ gastehuis oorslaap op 

Gariepdam. 

Die terugsleep met die Camry en die woonwa was ŉ 

droom. Jaco en Gail het die Tucson op die sleepwa agter 

hul voertuig teruggebring. 

Om te weet dat daar iewers iemand is waarop jy kan 

staatmaak is seker die grootste gerusstelling wat enige 

mens kan ervaar. Gelukkig het ons sulke SAWA vriende wat 

uit hul pad gaan wanneer die nood druk. Nogmaals 

dankie Koos en Hendrina Oosthuizen. 

 nuut verkose Nasionale Ondervoorsitter 
Met die pas afgelope kongres het die afgevaardigdes ŉ besluit geneem wat SAWA in ŉ nuwe rigting gestuur het. ŉ 

Persoon uit die Kaap is gekies om op Nasionale Dagbestuur te dien. Vir beide die SAWA Dagbestuur en NUB, asook 

myself is dit ŉ nuwe manier van werk binne SAWA. Die groter gebruik van tegnologie in die dag tot dag werking en 

skakeling van SAWA is nou ŉ voldonge feit. 

Wie is Niël Goslett? Ek is ŉ gesinsman met ŉ hele paar belangstellings en stokperdjies. Ons probeer om waar 

moontlik as gesin by organisasies en aktiwiteite betrokke te wees. Sommige daarvan is die ATKV, Fotografie en 

natuurlik SAWA, die droogtehulp uitreike weet die meeste van julle reeds van. Ek werk by die WNNR se Stellenbosch 

kampus. Rozél werk by Sanlam hoofkantoor in Bellville. Ons het drie kinders – Marizél, Leon en Kristie. Die oudste 

twee is reeds getroud en bou hul eie lewens en loopbane. Kristie skryf hierdie jaar matriek. 

Van waar my verbintenis met SAWA? My ouers – Bobby en Hanna Goslett was vir baie jare lid van SAWA Suidwes-

Kaap. Ek en my broers het met baie van hulle saamtrekke as gaste vir ŉ dag of twee gaan kuier. Ons oudste dogter 

het haar eerste treë in my ouers se woonwa gegee – sy is nou 34 jaar oud. Ons het nooit formeel aangesluit nie, 

maar was terdeë bewus van SAWA en my ouers se noue band met die organisasie en hul vriende. Toe my ouers 

finaal “aftree” en na ŉ aftree oord verhuis, is al die huisgoed verkoop – hul geliefde Jurgens Magnificent B ook. 

Skielik het ek ook nie meer ŉ “leen – woonwa” gehad om Desember vakansies op Hartenbos te kamp nie. Ons was 

genoodsaak om ŉ eie woonwa aan te skaf. 

Nog voor ek ons woonwa in ontvangs geneem het in September 2007, het my ouers kontak gemaak met Suidwes-

Kaap se bestuur en my uitgenooi. Kom ons sê net, die eerste besoek het glad nie aan ons verwagtinge voldoen nie, 

en ons sou nie verder saam met SAWA kamp nie. Van die bestuur het egter die probleem raakgesien en ons weer 

uitgenooi. Van daardie tweede kamp – die kerskamp by Mountain Breeze was die prentjie totaal anders en ons is 

met ope arms verwelkom in ŉ SAWA familie wat ek nou vir niks sal verruil nie. 

Twaalf jaar later en ons gevoel is steeds dieselfde. Kennisse het hartsvriende geraak. Ons het saam baie aangename 

kampe meegemaak. Voorvat en vasvat is vir baie van die lede tweede natuur. Hoogtepunte is daar baie – o.a. die 

40ste verjaardag vieringe van Streek Suidwes-Kaap was tydens ŉ Skimkamp by Zandvlei woonwapark gehou is. 

Amper 90 woonwaens van Gebied Goeie Hoop was teenwoordig. Van daar het ons nog vele interessante kampe 

gehad wat beslis nie as “gewoon” beskou kan word nie. Daarvoor is die SAWA wat ek ken, te kreatief.  

Hoe sien ek SAWA in die toekoms? Ons kan nie anders as om tegnologie te gebruik tot voordeel van ons lede nie. 

My ervaring in Gebied Goeie Hoop was dat ons die NUB verslaggewing aanlyn kon hanteer. Al die streek 

kommunikasie en notules word aanlyn gehou en beskikbaar gemaak. Dit is op Streeks- en Gebiedsvlak – waarom dit 

nie oor tyd uitbrei nie? Waarom nie geld bespaar en telematies vergaderings hou nie – dit spaar tyd en (baie) geld. 

Sal dit die manier van kamp verander? Nee, ons is en bly ŉ kamp organisasie met vaste beginsels wat die buitelewe 

waardeer en steeds wil ervaar. Ek het nog nie woonwaparke gesien wat “free WIFI” vir alle staanplekke aanbied nie – 

dankie tog! Iewers moet ons nog opkyk en met mekaar aangesig tot aangesig kan gesels. Dit doen SAWA baie 

goed! Ek is mal oor die kampvuur geselsies, skerts en lekker lag. Vir die wat nie weet nie – ek verkies 

“charcoal” (jammer my mede-Kapenaars). 

Hoe sien ek my rol as Nasionale Ondervoorsitter? Eerstens om te 

leer by die huidige dagbestuur, asook die NUB. Ek het reeds met my 

tyd op die NUB insette gelewer waar ek kon, onder andere in 2015 ŉ 

toekomsblik vir SAWA wat gebaseer was op die statistiek wat SAWA 

nasionaal oor die jare byhou. Ek sal daarmee en ander positiewe 

insette voortgaan solank dit tot voordeel van die hele SAWA is. Ek is 

en bly deel van ŉ span. 

Groete, Niël Goslett 

Jimmy Abbot—’Size’?? 

    NUUT VERKOSE PENNINGMEESTER 
Ek, Chris Joubert, die oudste van 4 kinders, is in Johannesburg gebore, het daar groot geword en gematrikuleer 

aan Hoërskool Vorentoe. Na skool het ek begin werk by Volkskas wat later ABSA geword het en is tans nog 

steeds in die Bankwese. 

My vrou, Litia, die jongste van 6 kinders, is in Pretoria gebore, het groot geword in Verwoerdburg (vandag beter 

bekend as Centurion) en matrikuleer aan Hoërskool Zwartkop. Na skool begin sy ook by Volkskas werk maar ŉ 

jaar later aanvaar sy ŉ pos by Centurion Stadsraad wat later saamsmelt met Pretoria Stadsraad en vandag 

bekend staan as City of Tshwane. 

Ek en Litia ontmoet mekaar met my vriend Johan en haar suster Annelieze se troue, ek is die strooijonker en Litia 

die strooimeisie. Hierna sien ons mekaar gereeld, begin uitgaan en op 7 Desember 1991 tree ons in die huwelik. 

Ons koop ŉ huis in Centurion en dis waar ons vandag nog steeds woonagtig is. 

In November 1994 word ons geseën met ŉ wonderlike seun JJ en as gevolg van my gesondheid word hy as 

enigste kind groot.  Dit is ook vroeër in hierdie jaar wat eers my skoonouers, Jerome en Anna Henning by SAWA 

Kiepersol aansluit, ons uitnooi om saam met Streek Kiepersol te kamp en ons in Junie 1994 by Kiepersol as 

Sawanante aansluit. JJ word as ŉ klein Sawanantjie gebore en in April 1995 woon ons ons eerste Presidente met 

ŉ 5 maande oue baba by Heidelbergkloof by. Wat ŉ wonderlike ervaring van kamp samesyn vir ons. 

Lekker kamp maande en jare volg hierna totdat my gesondheid van so ŉ aard word dat ons net nie meer kan 

kamp nie en alhoewel ons nog steeds lede bly, word die woonwa later verkoop. 

Met God se genade word ek ŉ tweede kans op die lewe gegun en in 2016 kry ek ŉ hartoorplanting waarna my 

gesondheid so verbeter dat ons weer dit waag om te begin kamp. Eers was dit in ŉ OZ tent (dankie Kiepersollers 

vir julle ondersteuning) waarna ons besluit om weer ŉ woonwa aan te skaf en ons begin weer aktief kamp. 

Vir die eerste keer sedert my Laerskool jare kan ek ook weer oefeninge doen en sluit ek ook aan by die Suid-

Afrikaanse Oorplanting Sport Assosiasie waarna ek in Augustus 2018 deelneem aan die SA Oorplanting spele in 

PE. Dit is ook die eerste keer wat ons met die “nuwe” wa die lang pad aandurf. 

Ek lewe ook uit dankbaarheid teenoor my Skepper vir Sy genade aan my. Ons raak ook meer by die Kerk 

betrokke met geestelike uitreike en ander bedienings (ook iets wat ons voorheen nie kon doen nie as gevolg van 

my siekte). Ek aanvaar ook die pos as Voorsitter van die Algemene Bestuur by die kerk. 

Kamp saam met SAWA word weer pertinent deel van ons lewes en in 2017 word Litia verkies as Streek Kiepersol 

se Sekretaris en is huidiglik nog steeds die Streek se Sekretaris.  Ek word in 2018 verkies as Streek Kiepersol se 

Penningmeester en nou in 2019 is dit vir my ŉ eer om ook verkies te 

word as Penningmeester by Dagbestuur. 

Alle eer aan ons Hemelse Vader en ons staan nederig en in 

dankbaarheid teenoor ons Here vir Sy genade en die tweede kans 

op lewe wat Hy vir my gegee het. Daarom probeer ek en Litia so ver 

as wat dit vir ons moontlik is in dankbaarheid en tot Sy eer voluit 

lewe. 

Groete 

Chris Joubert. 

OUPA WIM SE BUS 
          

 

 

 

 

 

 

 

 

 

 

 

Van links: Oupa Willem; Oom Bert, Ouma Salomé, Tannie Rina en haar man Oom Uys 

 
 My oupa Willem van Loon het geïmmigreer van Nederland ongeveer 1933.  Hy het my ouma, Salomé 

Viljoen, ontmoet waar sy by Dominee Rumpff geloseer het. Hulle is toe in 1936 getroud en het in Pretoria 

gewoon.  Hulle het 3 kinders gehad waarvan my mammie, Anna-Lucia, die oudste is.  Tweede is my tannie 

Rina en daarna is my oorlede oom, Lambertus (Bert).  Oupa Wim was dan ook die stigter van SA Orrelbouers 

wat gesetel was in Silverton, Pretoria.                                    

Saterdag 29 Okt:  Ek is al 5:15 op en om 6:15 is ons gereed om te vertrek na Vereeniging waar daar 

‘n karavaan park offisieel geopen word.  Om 6:15 ontmoet ons vir Tom en To Boekkooi wat met ons 

saamgaan.  Ons is dus net ons 4.  Ons ry heerlik deur Johannesburg en om 8:15 ontbyt ons net buitekant die  

Ledo oppad na Vereeniging.  Om 9:30 is ons by die  Dickenson  Woonwapark.  Tom en To het die toer sover 

baie geniet.  Ons sit net die afdak op en drink heerlik koffie, later sal ons bier drink.  Tom lees , die radio speel 

en die Vaalrivier is ons uitsig.  Die weer is warm maar daar is tog ‘n windjie wat deur ons hare speel.  Ons 

geniet amper te veel en as ons vertrek sal ons eers besef dit was amper net soos ‘n droom.  Die middag om 5 

uur was daar ‘n spesiale onthaal en ingebruikname van die Dickenson karavaanpark.  Ons is vergas op 

toesprake van die Burgermeester en Eric Hoffman en daarna het ons  drankies en braaivleis gekry.  Die aand 

het ons verder geniet met platespeel en om 10 uur het ons gaan slaap. 

VOORWOORD: Net ter agtergrond 

KUIER BY VEREENIGING EN TOER VIA KAAP NA PORT EDWARD 

So 30 Okt.:  Dit was werklik ‘n late boel. Ma 

het eers om 8 uur opgestaan!  Na ete het ons weer 

plate gespeel en ‘n spesiale Hollandse plaat van To. 

Na ete en rus maak ons gereed om te vertrek. Om 

5:30 vertrek ons uit Vereeniging. 

Sa 10 Des.:  Vertrek op groot eerste 

reis via Kaap—Tuinroete na Port Edward.   

Om  6 uur het ons vertrek van Pretoria en op ons 

gewone plek in Randfontein, het ons ontbyt.  Dit 

was heerlik en om half tien was ons in Potch 

en by Anna en Kierie tee gedrink en perskes 

geëet.  Salome het haar tot my verdriet 

verdiep in allerlei bespotlike hoede en Rina 

was ook van die party om te paradeer.  Om 

half elf het ons daar vertrek en lekker gery 

sonder enige oponthoud tot by Bloemhof.  

Daar het ons onder bome parkeer en ons 

“lunch” so uit “die vuisje” genuttig maar eers 

het ons ons verkwik aan ‘n lekker biertjie. 

Net na 2 uur het ons weer vertrek en by 

Riverton aan Vaal (Kimberley aan Vaal) se 

kampeerterrein het ons om 4 uur aangekom. 

Ons het ‘n prag uitsig oor die rivier en die 

weer is nog steeds heel aangenaam.  Salomè 

het gaan stap na die rivier en Uys, Rina en 

Bert het ‘n heerlike dip geneem in die mooi 

swembad wat hier is.  Daar het niks 

besonders plaasgevind alleen die uitsig op 

die rivier was wonderlik mooi.  So het die 

aand vroeg gekom en ons het laat gaan eet 

en was kort daarna in heerlike sluimer. 

Groete tot ‘n volgende keer! 

Marianne 

Die binnekant van die Gemsbok.  Die afskorting is spesiaal 

ontwerp deur die argitek, John Vorster. 

Die Sawanant word uitgegee deur die SA Woonwa-Assosiasie . Plasing van berigte, artikels of enige ander bydraes of adverten-

sies impliseer nie dat dit noodwendig die standpunt van SAWA is nie. Kommentaar en ander redaksionele artikels word deur 

die redaktrise verantwoord. 

 

REDAKSIE  

Hallo Sawanante 

Ek wil graag met ‘n nuwe rubriek begin wat Basie van 

Heerden skryf.  Hy is nie ‘n Sawanant nie, maar my vriendin se 

broer.  Ek hou daarvan om ietsie anders te plaas.  Ongelukkig 

was daar nie plek hierdie keer nie, maar sal volgende keer 

een van artikels plaas. 

Dit is nogal ‘n lywige Sawanant hierdie keer, maar dit is 

spesiaal vir die 50ste verjaarsdag van SAWA.  Sommer heelwat 

interessante nuus! Ek hoop julle geniet die nuus van elkeen se 

verjaarsdagvieringe. 

Hierdie is ook ons laaste uitgawe vir die jaar.  Ek hoop julle gaan almal ‘n wonderlike 

Kersfees saam met die familie deurbring, 

Marianne 

